
  ეთიკის კომისიის 

ზეპირი 

  

                                                                რ  ე  კ  ო  მ  ე  ნ  დ  ა  ც  ი  ა 

 

შეკითხვის კომისიაში შემოსვლის თარიღი: 10.02.2020 

შეკითხვის რეგისტრაციის ნომერი: 005/20 

 

შეკითხვა: 

არსებობს თუ არა ეთიკის კომისიის რეკომენდაცია, რომლის მიხედვითაც დადგენილია 

ადვოკატის მიერ ორდერის შედგენის წესი და ფორმა. რა შემთხვევაში შეიძლება იყოს 

ორდერი პროფესიული ეთიკის ნორმების შეუსაბამოდ შედგენილი? ამასთან, არის თუ არა 

რაიმე მარეგულირებელი წესები ან ეთიკის კომისიის მიერ დადგენილი ფორმა, რომლის 

მიხედვითაც უნდა დაიდოს წერილობითი ხელშეკრულება საადვოკატო მომსახურების 

თაობაზე?  

ანალიზი: 

“ადვოკატი თავის საქმიანობას იწყებს კლიენტთან ურთიერთშეთანხმების 

საფუძველზე.”(ადვოკატთა პროფესიული ეთიკის კოდექსი, მუხლი 8.1)  

ადვოკატსა და კლიენტს შორის საადვოკატო მომსახურების თაობაზე შეთანხმება 

შესაძლებელია არსებობდეს, როგორც ზეპირი, აგრეთვე, წერილობითი ფორმით. საადვოკატო 

მომსახურების ხელშეკრულების ფორმა და მისი შინაარსი განისაზღვრება ადვოკატსა და 

კლიენტს შორის ურთიერთშეთანხმებით, თუმცა ადვოკატის პასუხისმგებლობაა შეთანხმება 

შეესაბამებოდეს ეთიკურ ნორმებს და მასში ასახული პირობები არ იყოს ადვოკატთა 

პროფესიული ეთიკის კოდექსის საწინააღმდეგო. მაგალითად, საქმესთან დაკავშირებით 

მიღებული ინფორმაციის კონკრეტული ვადით დაცვის თაობაზე შეთანხმება, გადახდილი 

ჰონორარის დაუბრუნებლობის თაობაზე მითითება - ასეთი სახის პირობებით შედგენილი 

ხელშეკრულებით ადვოკატი არღვევს პროფესიულ ნორმებს.  

სისხლის სამართლის საქმეზე გამოძიების ორგანოებში ან სასამართლოში კლიენტის 

ინტერესების დაცვის მიზნით, ადვოკატმა უნდა წარადგინოს ორდერი.  

პროფესიის მარეგულირებელი ნორმებით არ არის დადგენილი კონკრეტული წესი, რომელიც 

ორდერის ფორმას განსაზღვრავს, თუმცა გასათვალისწინებელია, რომ საადვოკატო 

საქმიანობა, მათ შორის ორდერი ადვოკატის მიერ ეთიკური ნორმების დაცვით უნდა შედგეს. 

ორდერში როგორც წესი მიეთითება შემდეგი ინფორმაცია: იურიდიული ფირმის, ბიუროს, 

ადვოკატის დასახელება, მისამართი, ორდერის გაცემის თარიღი; ბ) დოკუმენტის 

დასახელება - ორდერი; გ) ადვოკატის სახელი, გვარი, სიითი ნომერი; დ) იურიდიული პირი - 

სახელწოდება, რეგისტრაციის ნომერი; ე) დავალების შინაარსი (უნდა მოიცავდეს საპროცესო 

მოქმედებას და მათი შესრულების ადგილს ან ორგანოს); ვ) ორდერის გამცემი პირის 

ხელმოწერა; ზ) ორდერის მოქმედების ვადა. 

დამატებით, ორდერის შედგენის თაობაზე იხ.ეთიკის კომისიის რეკომენდაცია 

https://gba.ge/pdf/5c7fc6dab3780.pdf/17%20June%202017%20016.17.pdf 

 

რეკომენდაცია არ არის სავალდებულო ეთიკის კომისიის ან სასამართლოს მიერ რომელიმე 

დისციპლინური საქმის განხილვისას. თუმცა შესაძლებელია გამოყენებული იქნეს ერთ-ერთ 

წყაროდ ეთიკის კომისიის გადაწყვეტილებაში. 

